ខ្មែរ សុវណ្ណភូមិ សូមផ្ញើចម្លើយទៅ ហ៊ុន ម៉ាណែត ដែលសួររកគុណធម៌នយោបាយ និងរកភស្តុតាងពីអ្នកប្រឆាំង
តាមការបកស្រាយក្នុងបទសម្ភាសន៍របស់ ហ៊ុន ម៉ាណែត ជាមួយវិទ្យាសំលេង VOA បញ្ជាក់ថា៖

១) ការដែល ហ៊ុន ម៉ាណែត អះអាងថាមិនគួរអ្នកប្រឆាំងព្យាយាមភ្ជាប់ទំនងរបស់ខ្លួនជាមួយឪពុករបស់ខ្លួន នោះមានន័យថា ហ៊ុន ម៉ាណែត ពិតជាទទួលស្គាល់ថា ឪពុកខ្លួនពិតជាជនព្រៃផ្សៃ ថោកទាប និងផ្តាច់ការដែលអាចប៉ះពាល់ដល់វាសនារបស់ខ្លួននិងកូនចៅត្រកូលហ៊ុនយ៉ាងពិតប្រាកដនាពេលអនាគត។

២) ការដែល ហ៊ុន ម៉ាណែត អះអាងថា ខ្លួនចង់បានភស្តុតាងពីអ្នកចោទប្រកាន់ខ្លួនថាជាជនសំលាប់មនុស្ស ជនដើរផ្សាយលទ្ធិកុម្មុយនីស្ត និងជាជនប្លន់ដីធ្លីប្រជាពលរដ្ឋ សូមឲ្យផ្តល់ពស្តុុុតាងមកបង្ហាញដើម្បីឲ្យខ្លួនមានការអស់ចិត្ត គឺជាការអះអាងបែបបោកប្រាស់ ល្បិចកល និងដើម្បីបោកមនុស្សល្ងង់ខ្លៅ។ ព្រោះថា ថ្វីត្បិតគេចោទហ៊ុន សែន ថាជាមនុស្សព្រៃផ្សៃ កាប់សំលាប់ ប្លន់ដី បំផ្លាញជាតិ តែ មានអ្នកណាដែលឃើញ ហ៊ុន សែន ទៅធ្វើសកម្មភាពទាំងនេះទេ។ ជារួមគ្មានទេ៕ ចុះហេតុអ្វីបានជាគេចោទ ហ៊ុន សែន? ចំណុចសំខាន់គឺ ហ៊ុន សែន ជាមេដឹកនាំនៅកម្ពុជា ហើយប្រើស្ថាប័នរបស់ជាតិឲ្យធ្វើ និងគាំទ្រទង្វើដ៏ព្រៃផ្សៃទាំងនេះក្នុងសង្គមខ្មែរក្រោមការដឹកនាំរបស់់ខ្លួន។ ហ៊ុន ម៉ាណែត ក៏ដូចជាជាឪពុកខ្លួនដែរ ព្រោះ ហ៊ុន ម៉ាណែត ជាមនុស្សមានតួនាទីខ្ពស់ និងសំខាន់ក្នុងរដ្ឋាភិបាល ហើយគ្រប់ស្ថាប័នកងទ័ពសុទ្ធតែនៅក្រោមបញ្ជាខ្លួន ជាក់ស្តែងគេតែងឃើញ ហ៊ុន ម៉ាណែត ទៅដឹកនាំប្រជុំ ទៅជួបសួរសុខទុក្ខ និងនាំពាក្យពីឪពុករបស់ខ្លួនដល់ស្ថាប័នទាំងនោះ។ ដូច្នេះ រឿងអយុត្តិធម៌ទាំងឡាយនៅក្នុងសង្គម គឺភស្តុតាង ហើយ ហ៊ុន ម៉ាណែត ពិតជាមានចំណែកទទួលខុសត្រូវ។ ចំពោះការដើរផ្សាយមនោគមន៍កុម្មនីស្ត តើ ហ៊ុន ម៉ាណែត គិតថាបក្សបក្សប្រជាជនជាបក្សសេរី ឬបក្សកម្មុយនីស្ត? ហ៊ុន ម៉ាណែត និងបក្សពួកព្យាយាមមកចងបណ្តាញបក្សប្រជាជន នៅក្រៅប្រទេសដូច្នេះ នេះហើយគឺការផ្សព្វផ្សាយរបបកុម្មុយនីស្ត។ បក្សប្រជាជន ជាបក្សកុម្មុយនីស្តដ៏ឆ្អិនឆ្អៅ ហើយយុវជនបក្សប្រជាជនចងមិត្តតែជាមួយពួកកុម្មុយនីស្តតែប៉ុណ្ណោះជាពិសេសយុវជនកុម្មុយនីស្ត យួន និងចិន។ នេះហើយជាភស្តុតាង (សូមមើលរូបភាព) ។

៣) រឿង ហ៊ុន ម៉ាណែត ថាខ្លួនបានជួយជាតិបែបនេះឬបែបនោះ ជាពិសេសរឿងពេទ្យជួយសង្រ្គោះមនុស្ស ខ្មែរ សុវណ្ណភូមិ ចង់បញ្ជាក់ថាជាទង្វើនយោបាយមិនថ្លៃថ្នូរ ព្រោះសព្វថ្ងៃនេះគេមានបង្កើតក្រុមគ្រូពេទ្យ ហ៊ុន សែន ក្រុមគ្រូពេទ្យ ប៊ុនរ៉ានី ក្រុមគ្រូពេទ្យ ហ៊ុន ម៉ាណែត ក្រុមគ្រូពេទ្យប្រពន្ធ ហ៊ុន ម៉ាណែត ហើយយកគ្រូពេទ្យរដ្ឋមកធ្វើការជូនពួកគេ។ ពួកគ្រូពេទ្យទាំងនោះ មិនសូវគិតរឿងពេទ្យរដ្ឋទេ តែគិតតែរឿងបម្រើបក្ស ឬត្រកូលហ៊ុន ប្រើប្រាស់ធនធានជាតិ ដើម្បីប្រយោជន៍គ្រួសារមួយក្រុម។
៤) រឿងគុណធម៌នយោបាយ តើ ហ៊ុន ម៉ាណែត មានមុខអ្វូីមកនិយាយរឿងគុណធម៌នយោបាយ បើបក្សរបស់ខ្លួន ឪពុករបស់ខ្លួនគិតតែហិង្សា សងសឹក លើជាតិសាសន៍ខ្លួនមិនបន្ធូរដៃ និងលេងគ្រប់វិធីមិនថាថោកទាបបែបនណាក៏ហ៊ានធ្វើដែរ។ ម្យ៉ាងទៀត បើ ហ៊ុន ម៉ាណែត យល់ពាក្យ គុណធម៌នយោបាយ ហ៊ុន ម៉ាណែត មិនបាច់ភ័យទេ ព្រោះថាគេនឹងមិនចងគំនុំ ឬស្អប់ដល់កូន ហ៊ុន ម៉ាណែតទេ ប្រសិនបើ កូនហ៊ុន ម៉ាណែត មិនចូលដៃជាមួយ ហ៊ុន ម៉ាណែត ឪពុកខ្លួនដឹកនាំរបបព្រៃផ្សៃដូច ហ៊ុន ម៉ាណែត កំពុងធ្វើជាមួយ ហ៊ុន សែន ជាពុកខ្លួននាពេលនេះ។
 ថ្ងៃទី២០ មេសា ២០១៦
